
Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

1368-сонли гувоҳнома билан давлат 

масъулияти чекланган жамият. 

Kirish. Respublikamizda jismoniy tarbiya va sportni ommalashtirish, aholi o‘rtasida 

sog‘lom turmush tarzini targ‘ib qilish, hamda mamlakatning xalqaro sport maydonlarida 

munosib ishtirok etishini ta’minlash borasida izchil chora-tadbirlar amalga oshirilmoqda. 

Aholini ayniqsa yoshlarni jismoniy tarbiya va sport bilan muntazam shug‘ullanishi uchun 

hamda ularni salomatligini mustahkamlash borasidagi qonunchilik tizimining yaratilishi va bu 

orqali faoliyatlar ko‘lamini yaxshilash masalalari davlatimizning asosiy e’tiborida bo‘lib 

kelmoqda.   

Mustaqil O‘zbekiston taraqqiyotida jismoniy tarbiya, jismoniy madaniyat va sport 

sohalarining rivojlanishi ayniqsa, diqqatga sazovordir. Bu sohaning nazariy va amaliy asoslarini 

rivojlantirishga prezidentimiz Sh.M.Mirziyoyev katta e’tibor berayotganligi, erishilayotgan 

yutuqlarimizning poydevori bo‘lib xizmat qilmoqda. Sog‘lom turmush tarzini shakllantirish, 

millat genofondini yanada sog‘lomlashtirish, barkamol avlodni tarbiyalash borasida jismoniy 

tarbiya va sportni rivojlantirish ahamiyati davlat siyosatining ustuvor yo‘nalishlaridan biri deb 

belgilangan. Qisqa muddatda bu sohada olib borilgan keng ko‘lamli amaliy harakatlar o‘z 

samarasini bera boshladi.[1; 54-b.] 

O‘zbekistonda jismoniy tarbiya va sport tizimini 2025 yilgacha rivojlantirish 

konsepsiyasiga ko‘ra hozirgi sharoitda talabalar sportini rivojlantirishni boshqarishning 

an’anaviy ravishda yuzaga kelgan sxemalaridan mamlakatda yuz berayotgan ijtimoiy-iqtisodiy 

va siyosiy o‘zgarishlarga mos ravishda javob beradigan innovatsion boshqaruvga o‘tishning 

jiddiy zarurati paydo bo‘ldi. 

Ushbu konsepsiyaning maqsadi “Oliy ta’lim muassasalari talabalariga sog‘lom turmush 

tarzini olib borish, jismoniy tarbiya va sport bilan tizimli shug‘ullanish, rivojlangan sport 

infratuzilmasidan foydalanish imkoniyatini yaratish, shuningdek, O‘zbekiston sportining 

raqobatbardoshligini oshirish imkoniyatini ta’minlovchi sharoit yaratish”dan iborat. [1; 56-b.] 

O‘zbekistonda talabalar sportini rivojlantirishni boshqarish jarayonini 

takomillashtirishning muhim yo‘nalishlaridan biri bo‘lib “Oliy ta’lim muassasalarining jismoniy 

tarbiya, sport va sog‘lomlashtirish ishlarini, shuningdek, umuman O‘zbekistonda talabalar 

sportini rivojlantirishni ta’minlaydigan ustuvor yo‘nalishlar tizimi”ning ilmiy-nazariy 

asoslanishi hisoblanadi. 

Talabalar sportini rivojlantirishning me’yoriy-huquqiy asosini qisqacha tahlil qilish 

shuni ko‘rsatadiki, hozirgi bosqichda davlat boshqaruvi tizimida talabalar sporti harakatini 

yanada rivojlantirish uchun zaruriy shart-sharoitlar yaratilgan. 

Zamonaviy ijtimoiy-iqtisodiy sharoitda talabalar sportini rivojlantirishni boshqarish 

muammolarini nazariy-uslubiy tahlil etish maqsadi bugungi kunda dolzarblik kasb etadi. 

Va quyidagi vazifalarni belgilab olib, ularga o‘ziga xos javob axtarish mas’uliyatini ilgari 

suradi: 

1. Talabalar sportini rivojlantirishni ijtimoiy-shaxsiy boshqarishning pedagogik 

tamoyillari, funktsiyalari va usullarini belgilash; 

2. Pedagogik boshqarish mexanizmi mazmuni va tashkiliy-didaktik tuzilishini asoslash. 

Adabiyotlar tahlili va metodologiya. So‘ngi besh yillikda O‘zbekiston aholisi hayot 

sifatining yaxshilanishi jismoniy tarbiya va sport sohasini rivojlantirish ko‘rsatkichlarida ham 

o‘z aksini topdi. Xususan, jismoniy tarbiya va sport sohasini tavsiflovchi asosiy ko‘rsatkichlar 

yaxshilandi. 

Talabalarni jismoniy madaniyatini zaruriy komponentlarga ajratdik, ular: motivatsion, 

shaxsiyatli-axloqiy, jismoniy, axborotli, operatsion, refleksiv komponentlar: 

1) Motivatsion komponent jismoniy tarbiya va sport faoliyatiga ehtiyojli  

munosabatni ifodalaydi; 

2) Shaxsiyatli – axloqiy komponenti talaba shaxsini sport hayotini turli tomonlariga 

ijobiy turg‘un munosabatlarni aniqlovchi xususiyatlarini aniqlaydi; 

3) Jismoniy komponent jismoniy rivojlanish va sog‘liq holatini, organizmni ishlash 

imkonlarini va harakatli xususiyatlarini aniqlaydi; 

4) Axborotli komponent jismoniy kamolot va sport faoliyat asoslarini nazariy, 

amaliy va tashkiliy-metodik bilimlarini o‘z ichiga oladi; 

5) Operatsion komponentni jismoniy tarbiya va sport faoliyatini amalga oshirishga 

harakatli va tashkiliy, metodik mahoratlar va ko‘nikmalarni tashkil etish; 

6) Refleksiv komponenti tanlangan sport turida o‘z o‘rnini va rolini mustaqil 

aniqlashiga o‘z-o‘zini bilish, o‘z munosabatini va o‘z mavqeini aks ettiradi. 

Mazkur komponentlar talabalarni sport olami bilan o‘zaro bog‘langanlik darajasini 

aniqlaydi, hamda jismoniy sifatlarni rivojlantiradi va o‘zining majmuida talaba yoshlarni 

muvaffaqiyatli sport faoliyatiga imkonlarini ochib berib, sport madaniyatini funksional tizimini 

yaratadi. Ushbu komponentlarni har biri talaba-shaxsini sport madaniyatini rivojlantirishda 

asosiy rol o‘ynaydi va tegishli o‘ziga xos mazmuni bilan tavsiflanadi. 

Ilmiy-metodik adabiyotlar tahlili shuni ko‘rsatadiki, sport to‘gagaraklari orqali 

talabalarda jismoniy madaniyatini rivojlanish mezonlari va ko‘rsatkichlarini ajratish 

muammosi hamda ularni adekvat metodikalarini tanlash muammosi hozirgi kunda yetarli 

darajada to‘liq o‘rganilmagan. 

Shuning uchun biz o‘z tadqiqotimizda sport to‘garaklari orqali talabalarda jismoniy 

madaniyatini rivojlantirish komponentlari, mezonlari va ko‘rsatkichlarini ishlab chiqib, 

amaliyotga qo‘lladik.  

Sport to‘gagaraklari orqali talabalarda jismoniy madaniyatning rivojlanishini 

motivatsion komponenti birinchi mezoni-shaxsni sportga yo‘naltirilishidir. Psixologiya fanlari 

doktori, professor A.V.Shaboltas tomonidan ishlab chiqilgan “Sport bilan shug‘ullanish” 

metodikasi yordami bilan diagnostikalangan sport bilan shug‘ullanish motivlarini nisbiy 

ko‘rsatkichlarini inobatga olgan holda talabalarni sportga yo‘naltirishning uch pog‘onasini 

ajratdik – jismoniy sog‘lomlashtiruvchi, yarim sportli, sport. 

Rivojlanishni motivatsion komponentini ikkinchi va uchinchi mezonlari – sport bilan 

shug‘ullanishga qiziqish va tanlangan sport turi bilan shug‘ullanishdan zavq olishdan iboratdir. 

Talabalarni rivojlanish ko‘rsatkich komponentlari, aynan: “Sport bilan shug‘ullanish” 

metodikasi yordami bilan diagnostikalangan, emotsional, motivatsion, bilimli va irodali 

qiziqishlar orqali aniqlangan. 

Shaxsning axloqiy komponentini rivojlanish darajasi to‘g‘risida to‘rt mezonlar 

ko‘rsatkichlari: 

subyektiv mezoni nazorat darajasini aniqlovchi, biz tomonimizdan modifikatsiyalangan 

V.G.Romekni “O‘zidagi ishonch testi” metodikasi varianti yordamida diagnostikalangan 

insonning o‘ziga nisbatan munosabatini sport faoliyatini subyektiv sifatida tavsiflaydi, uning 

rivojlanish ko‘rsatkichlari o‘zida ishonchligidir; 

talabani musobaqali faoliyatini shartlariga munosabatini aks ettirish mezoni, uning 

rivojlanish ko‘rsatkichlari Ch.Spilbergerni “Shaxsiyatli xavotir” metodikasi yordamida 

diagnostikalangan xotirjamlikdir. 

Sportdagi natijalar mezoni uning “Irodali sifatlarini o‘z-o‘ziga baho berish” metodikasi 

yordamida diagnostikalangan rivojlanishining ko‘rsatkichlari -  sobitqadamlilik va  qat’iyatdir. 

Muhokama. Shaxsiy-axloqiy komponentni to‘rtinchi mezoni - hayot sport tarzidir, 

uning rivojlanish ko‘rsatkichlari quyidagicha: 

– o‘quv mashg‘ulotlarining davomati; 

– sport to‘garaklari vaqtida mustaqil jismoniy faollik; 

– sport musobaqalarida qatnashish; 

– zararli ko‘nikmalardan voz kechish; 

– uyqu, ovqatlanish, o‘qish, dam olish, rejimni saqlash, tiklanish va chiniqtirish tadbirlari. 

Ushbu ko‘rsatkichlarning o‘lchamlari biz tomonimizdan ishlab chiqilgan “Hayotda 

sportning o‘rni” anketa-so‘rov metodikasini va pedagogik kuzatuv  qo‘llanishi bilan amalga 

oshiriladi. 

Jismoniy komponent rivojlanishining birinchi mezoni – organizmni funksional 

imkoniyatlaridir. Uning rivojlanish ko‘rsatkichlari adaptatsion potensialini aniqlash 

metodikasi, ikkinchi mezoni – tezlik, tezlik kuchi, kuchli va koordinatsion qobiliyatlar hamda 

chidamlilik va egiluvchanlik ko‘rsatkichlari bo‘yicha diagnostikalanadigan harakatli 

qobiliyatlar darajasidir. Ushbu ko‘rsatkichlarni aniqlash uchun talaba yoshlarni jismoniy 

tarbiya amaliyotida umumiy qabul qilingan test mashqlari qo‘llaniladi. 

Operatsion komponenti rivojlanishining birinchi mezoni-tashkiliy metodik 

mahoratlardir, uning rivojlanish ko‘rsatkichlari pedagogik testlar yordamida 

diagnostikalanadigan jismoniy mashqlar bilan shug‘ullanishni tashkillashtirishdir. Operatsion 

komponent rivojlanishining ikkinchi mezoni - tanlangan sport turini taktika va texnikasiga ega 

bo‘lishdir. Uning rivojlanish ko‘rsatkichlari – ekspert baholash yordamida 

diagnostikalanadigan tanlangan sport turini texnik-taktik usullarini bajarish mahoratidir. 

Refleksiv komponent rivojlanish mezonlari-o‘zini bilish, o‘ziga munosabat va o‘z 

kelajagini tanlash jarayonlaridir. O‘zini bilish rivojlanish darajasi o‘zi to‘g‘risida sport faoliyati 

subyekti sifatida to‘liq va aniq bilimlar ko‘rsatkichlari bo‘yicha, o‘ziga munosabat-talabalarni 

o‘zlarini sport faoliyati subyekti sifatida emotsional qabul qilish ko‘rsatkichlar bo‘yicha, o‘z 

taqdirini belgilash, tanlangan sport turi sohasida o‘z o‘rnini va rolini mustaqil aniqlash qobiliyat 

ko‘rsatkichlari bo‘yicha aniqlanadi[1; 83-b.]. 

Ajratilgan mazkur komponentlar, mezonlar, rivojlanish ko‘rsatkichlari va metodik 

texnologiyalar talabalarda sport to‘garaklari orqali jismoniy madaniyat rivojlanishining uch 

darajasini belgilab oldik: reproduktiv, optimizatsiya va ijodiy. 

Reproduktiv darajada talabalar sport to‘garaklarida harakatlarni muvofiq mexanik 

tarzda bajaradi. 

Optimizatsiya darajada talabalar o‘zini shaxsiy imkoniyatlari bilan, aniq holatni obyektiv 

va subyektiv sharoitlar bilan kelishilgan holda, sport faoliyatini ayrim bajariladigan 

operatsiyalar va harakatlar darajasida amalga oshiriladigan usullarga o‘zgarishlar kiritish 

tayyorligini  namoyon qiladi. 

Ijodiy darajada talaba shaxsini mavjud qobiliyatlarni inobatga olgan holda sportdagi 

faoliyatini hayotda tatbiq etadi. [3; 214-b.] 

Sport to‘garaklari orqali talabalar jismoniy madaniyatini rivojlantirish darajasi, 

mezonlari, ko‘rsatkich modeli 
Rivolanish mezonlari Rivojlanish ko‘rsatkichlari Metodik texnologiyalar 
1 2 3 
 Motivatsion komponenti  

Talabalarni sportga 
yo‘naltirilganligi 

Sport bilan shug‘ullanish motivlarini 
nisbiy kuchi 

Metodika “Sport bilan 
shug‘ullanish motivlari” 

Sport bilan shug‘ullanishga 
qiziqish 

Qiziqishning tuzilmali komponentlari “Sport bilan shug‘ullanishga 
qiziqish” anketasi 

Sport to‘garaklaridan qoniqish Qoniqish Pedagogik kuzatuv 
 Shaxs axloqiy yondashuv 

komponenti 
 

sport faoliyatning subyekti 
sifatiga munosabat 

O‘ziga ishonch Anketa – so‘rovnoma 

Musobaqalarga munosabat Xotirjamlik suhbat 
Sportdagi  natijalar Maqsadga intilish, 

qat’iyat 
taqqoslash 

Sport hayot tarzi o‘quv mashg‘ulotlari davomati, sport 
to‘garaklari vaqtida mustaqil jismoniy 
faollik, sport musobaqalarida 
qatnashish, zararli ko‘nikmalardan 
voz kechish, uyqu, ovqatlanish, o‘qish, 
dam olish rejimni saqlash, tiklanish va 
chiniqtirish 

Pedagogik kuzatuv 
 
“Hayot-sport tarsi” anketa 
so‘rovi 

 Jismoniy komponent  

Organizmning funksional 
imkoniyatlari 

Yurak-tomir tizimini adaptatsion 
imkoniyatlari 

adaptatsion potensial, 

Harakatli qobiliyatlar Tezlik qobiliyatlari 
Tezlik-kuch qobiliyatlar 
Koordinatsion qobiliyatlar 
Egiluvchanlik 
Chidamlilik 

Jismoniy tarbiya mashg‘ulotlari 
100 m. ga yugurish 
Joydan uzunlikga sakrash va h.k. 
Oldinga engashish 
3000 m. ga yugurish va h.k. 

 Axborotli komponent  
Bilimlar Metapredmetli yondashuv, jismoniy 

madaniyat bilimlari, 
tanlangan sport turi bilimlari 

Pedagogik testlar 

 Operatsion komponent  
Tashkiliy-metodik mahoratlar Jismoniy mashqlarni tashkil etish 

mahorati 
Pedagogik testlar 

Tanlangan sport turining 
texnika va taktikasiga egalik 
qilish 

Tanlangan turi texnik-taktik 
usullarini bajarish mahorati 

Ekspert bahosi 

 Refleksiv komponenti  

o‘zini bilish o‘zi to‘g‘risida sport faoliyati subyekti 
sifatida bilimlar 

o‘zini baholash tadqiqot 
metodikasi 
 

o‘ziga munosabat Sport faoliyatini subyekti sifatida 
o‘zini emotsional qabul qilishi 

“Test”(D.A. Leontev) 
“o‘ziga munosabat metodikasi” 
(S.R.Panteleev) 

O‘z taqdirini belgilash Tanlangan sport turi sohasida o‘zining 
o‘rni va rolini mustaqil aniqlash 
qobiliyati 

 

 

Natijalar. Talabalarda sport to‘garaklari orqali jismoniy madaniyatni har bir 

komponentini rivojlanish darajasi uning tarkibiy mezonlarini integratsiyalangan baholash 

orqali, jismoniy madaniyatni umumiy rivojlanish darajasi esa - uning  jismoniy 

komponentlarini barcha tarkiblarini rivojlanishning integratsiyalangan bahosi orqali 

aniqlanadi. 

Talabalarda sport tayyorgarligining barcha bosqichlarida jismoniy madaniyatini 

motivatsion, shaxsiy-axloqiy, jismoniy, axborotli operatsion,  refleksiv komponentlar 

rivojlanishi o‘quv jarayonini barcha turlariga mujassam etish orqali amalga oshiriladi.  

Shunday qilib, talabalarda sport to‘garaklari orqali jismoniy madaniyatni shakllanish 

muammosi dolzarb bo‘lib tanlangan sport turi asosida talabalarni jismoniy tarbiyalashga 

tegishli maqsadli, mazmunli, tashkiliy-metodik va texnologik taminotini talab qiladi. 

Talabalarning sportga bo‘lgan munosabati, ularning ushbu faoliyat turiga qiziqishlarini 

o‘rganish talabalar o‘rtasida sport mashg‘ulotlarini yanada aniqroq tashkil etishga, ularni 

tizimli jismoniy mashqlarga jalb qilish bo‘yicha ishlarning malakali ravishda olib borilishiga va 

o‘z salomatligiga ongli munosabatni shakllantirishga yordam beradi.  

Talabalarni sportning ayrim turlariga bo‘lgan qiziqishlari va ehtiyojlariga tayanish, 

ularni turli sport turlari atrofida birlashib, sport musobaqalarida ishtirok etishga yordam 

beradi deb taxmin qilish mumkin. Bularning barchasi, pirovardida, ta’lim muassasalarida sport 

to‘garagini tashkil qilish uchun qulay sharoit yaratishni  taqazo etadi. 

Xulosa. Xulosa qilib shuni ta’kidlaydigan bo‘lsak, sport to‘garaklari sportchi shaxsining 

har tomonlama rivojlanishiga maxsus tarzda ta’sir ko‘rsatadi, hayotiy ko‘nikma va 

malakalarning shakllanishiga yordam beradi, ma’naviy-axloqiy va aqliy o‘sishga, shaxsning 

mardlik, iroda, ruhiy tetiklik kabi xususiyatlarini chiniqtirishga ko‘maklashadi, insonlarda 

o‘zaro hurmat, do‘stlik, inoqlik hissiyotlarini tarbiyalaydi, o‘zaro yordam, oliyjanoblik, halollik, 

baynalminallik ruhi va boshqalar sportning eng muhim fazilati hisoblanadi. Sport 

ko‘ngilxushlik va muxlislik bilan birgalikda sog‘lomlashtirish vazifasini bajaradi, uning 

sog‘lomlashtirish turlari, dam olish, jo‘shqin hordiq chiqarishga qaratilgan bo‘lib, sog‘lom 

hayotning asosi bo‘lib hisoblanadi. 

 

Adabiyotlar/Литература/References: 
 

1. Алексеев Н.Г. Проектирование и рефлексивное мышление // Развитие личности. – 
2002, №2. – С. 85 - 103. 

2. Xamroyev S.S. “Sport to‘garaklari orqali o‘quvchilarning jismoniy madaniyatini 
rivojlantirish”. Pedagogika fanlari bo’yicha falsafa doktori (PhD) dissertatsiyasi. 
Samarqand-2022 y. 163 b. 

3. Хазиахметова М.С., Ханкельдиев Ш.Х. Особенности физического воспитания 
студенческой молодёжи. // Мат. межд. научн. метод. конф. Казань – 2003.  C-236. 



470 

 

 

 

 

SCIENCEPROBLEMS.UZ 
 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
 

№ 8 (3)-2023 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 
 

ACTUAL PROBLEMS OF HUMANITIES AND SOCIAL SCIENCES 

 
 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

 

 

  ISSN: 2181-1342 (Online) 

 Сайт: https://scienceproblems.uz 

 DOI:  10.47390/SCP1342V3I8Y2023 
 

mailto:scienceproblems.uz@gmail.com
https://scienceproblems.uz/

